ՀԻՄՆԱՎՈՐՈՒՄ

«Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման առանձին միջոցառումների կատարման ժամկետները փոփոխելու անհրաժեշտությամբ: 
2. Ընթացիկ իրավիճակը և խնդիրները 
Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշմամբ հաստատվել է Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման ծրագիրը և միջոցառումների ժամանակացույցը: 
Անհրաժեշտություն է առաջացել փոփոխելու Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման որոշ միջոցառումների կատարման ժամկետները: Մասնավորապես, միջոցառումների 8-րդ կետով նախատեսված «ՀՀ առողջապահության ոլորտում միասնական էլեկտրոնային տեղեկատվական համակարգի ներդրման փուլերի սահմանում` ըստ կառավարման մարմինների, բժշկական օգնություն և սպասարկում իրականացնող կազմակերպությունների, դեղատնային գործունեություն իրականացնող կազմակերպությունների, ինչպես նաև ապահովագրական կազմակերպությունների» միջոցառումն ըստ ժամանակացույցի նախատեսված է 2014 թվականի հոկտեմբերի 2-րդ տասնօրյակին, սակայն ս.թ. հոկտեմբերի 27-ին կապալառուի կողմից ներկայացրած նախատիպի փորձարկման և ուսումնասիրման արդյունքում ի հայտ են եկել գործառույթների ընթացակարգին չհամապատասխանող բազմաթիվ խնդիրներ և գործառույթներ, որի մասին 2014թ. նոյեմբերի 4-ի ՍԽ/ԱՓ/11628-14 գրությամբ Հայաստանի Հանրապետության կառավարություն է ներկայացվել առողջապահական միասնական տեղեկատվական համակարգի աշխատանքային խմբի եզրակացությունը: Կապալառու կազմակերպությունը աշխատանքներ է տանում առողջապահական միասնական տեղեկատվական համակարգի աշխատանքային խմբի և շահագրգիռ մարմինների կողմից ներկայացրած դիտողությունների և առաջարկների մշակման, խնդիրների վերացման ուղությամբ, որին անհրաժեշտ է հավելյալ ժամանակ: Հայաստանի Հանրապետության առողջապահության նախարարության և «ԷԿԵՆԳ» ՓԲԸ-ի հետ քնարկումների արդյունքում հանգել ենք այն եզրակացությանը, որ  քանի դեռ չի իրականացվել պիլոտային ծրագիրը, որն ի հայտ կբերի ներդրման աշխատանքային խնդիրներ, Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման փուլերը սահմանել պիլոտային ծրագրի ավարտից և գնահատումից հետո: 
Ուստի առաջարկվում է 8-րդ կետի կատարման ժամկետը փոխարինել և սահմանել 2016թ. մարտի 2-րդ տասնօրյակ:

 3. Կարգավորման նպատակը և բնույթը
«Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի մշակման նպատակը Հայաստանի Հանրապետության առողջապահության ոլորտում միասնական էլեկտրոնային տեղեկատվական համակարգի ներդրման միջոցառումների կատարման փաստացի ժամկետների համապատասխանեցումն իրավական ակտով նախատեսված ժամկետներին:

4. Նախագծի մշակման գործընթացում ներգրավված ինստիտուտները և անձինք
Նախագծի կազմմանը մասնակցել են Հայաստանի Հանրապետության առողջապահության նախարարության բարձր տեխնոլոգիաների գծով խորհրդականը, առողջապահության նախարարության աշխատակազմի իրավաբանական վարչության աշխատակիցները և «ԷԿԵՆԳ» ՓԲԸ-ի մասնագետները: 
5. Իրավական ակտի կիրառման դեպքում ակնկալվող արդյունքը
Նախագծով կատարված փոփոխության արդյունքում ակնկալվում է սահմանել համակարգի ներդրման ուղղությամբ միջոցառումների ճշգրիտ ժամկետները: 

Տ Ե Ղ Ե Կ Ա Ն Ք
«Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի առնչությամբ ընդուվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին


 «Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

«Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների նվազեցման կամ ծախսերի ավելացման մասին


 «Հայաստանի Հանրապետության կառավարության 2012 թվականի հոկտեմբերի 25-ի N 43 արձանագրային որոշման մեջ փոփոխություններ կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտների նվազեցում կամ ծախսերի ավելացում չի նախատեսվում:

